Menningarmálanefnd Hveragerðis


Ár 2002, þriðjudaginn 27. ágúst  kl. 17:00 kom menningarmálanefnd Hveragerðis saman til fundar á skrifstofu bæjarins.  

Fundinn sátu Rannveig Ingvadóttir, Jóna Einarsdóttir, Kristinn Harðarson, (í forföllum Sigurjóns Sveinssonar) Eyrún Ingibjartsdóttir, Anna Jórunn Stefánsdóttir og Hlíf Arndal. 

- Í upphafi fundar var "sagan" rifjuð upp, hvenær nefndin var stofnuð og að hvaða verkefnum hún hefði komið í gegnum árin. einnig rætt almennt hvert ætti að vera hlutverk nefndarinnar. Rannveig upplýsti að vinna ætti að samræmingu á störfum nefnda, auka samvinnu og upplýsingaflæði og yfirsýn yfir verkefni, enda skarast oft verksvið t.d. menningarmálanefndar og atvinnu - og markaðsnefndar. Hlíf fór yfir kostnað við Bjartar sumarnætur og fjárveitingar til menningarmála.

- Gunnar Kvaran kom á fundinn kl. 17:30 og gerði nýjum nefndarmönnum grein fyrir tónlistarhátíðinni sem haldin hefur verið árlega frá árinu 1997. Rætt var um þýðingu hátíðarinnar fyrir ímynd bæjarins út á við, en á hátíðinni leika og syngja frábærir tónlistarmenn bæði íslenskir (ýmist starfandi hér heima eða erlendis) og einnig hafa komið heimsþekktir erlendir tónlistarmenn og tekið þátt í hátíðinni fyrir sáralitla borgun (miðað við það sem þeim býðst annarsstaðar) vegna vinfengis þeirra við þau hjón Gunnar og Guðnýju.

- Nefndarmenn voru sammála um að tónlistarhátíðin Bjartar sumarnætur væri rós í hnappagat bæjarins sem ekki mætti falla niður. Hins vegar má alltaf gera betur í kynningarmálum til að auka aðsókn að tónleikunum. 

Ýmsar hugmydir voru ræddar:

- reyna að auka þátttöku bæjarbúa með meiri umfjöllun og kynningu, t.d. í gengum félagasamtök og fyrirtæki og byrja fyrr en verið hefur.

- nýta betur í þágu bæjarins þann mikla fjölda aðkomumanna sem sækir hátíðina, t.d. með því að athuga hvort einhver fyrirtæki vildu markaðssetja vörur eða þjónustu í tengslum við hátíðina s.s. mat eða gistingu (t.d. Hótel Örk)

- reyna að ná til breiðari markhóps með meiri fjölbreytni, t.d. að bjóða upp á myndlistarsýningar í tengslum við hátíðina.

- reyna að ná betur til ferðafólks, t.d. með samstarfi við ferðaskrifstofur (Gullfoss - Geysir - matur og tónleikar í Hveragerði.)

- Anna Jórunn tók að sér að kanna hvort stuðningur Dvalarheimilisins Áss yrði óbreyttur.

- Kastað var fram þeirri hugmynd hvort Hveragerðisbær ætti að hafa sérstakan starfsmann í að kynna bæinn og það sem hér er í boði, s.s. Bjartar sumarnætur, blómstrandi daga o.fl.

Fundi slitið kl. 18:55

Anna Jórunn Stefánsdóttir (sign)

Rannveig Ingvadóttir (sign)

Jóna Einarsdóttir (sign)

Kristinn Harðarson (sign)

Eyrún Ingibjartsdóttir (sign)

Hlíf Arndal (sign)

p.s. Samkvæmt símtali í dag við Gísla Pál stendur óbreytt boð um not af gestahúsi Áss og fæði fyrir tónlistarmennina eins og undanfarin ár.

(28-08-2002 AJS)

